
                                                        

 

ᑐᓴᕋᑦᓴᖅ 

ᑐᓴᕐᑕᐅᓴᐅᑎᒋᒋᐊᓖᑦ 

 
ᓄᑖᑦ ᖃᓄᐃᓗᕈᑎᓕᐊᕕᓂᕐᓂᑦ COVID-19ᒧᓕᖓᔪᓂᑦ ᐅᒃᑯᐃᑕᐅᓂᖏᑦ ᓄᓇᕕᒻᒥ 

 

ᑰᑦᔪᐊᖅ, ᔫᓂ 23, 2020 - ᖃᓄᐃᓗᖁᔨᒍᑎᓕᐊᕕᓂᑦ ᐊᒧᔭᐅᓐᓂᖁᑦ ᓄᓇᕕᒻᒥ ᐅᐃᒪᓇᕐᑐᖃᓕᕐᐸᑦ 

ᐃᙰᕐᑎᖏᑦ ᑲᑎᖕᖓᔨᖏᓐᓄᑦ ᐱᓇᓱᑦᑎᖏᓐᓄᑦ ᑲᔪᓯᑎᑦᓯᒐᓱᓐᓂᒥᓄᑦ ᐱᕙᓪᓕᐊᑎᑕᐅᓂᖏᓐᓂᑦ 

ᐅᑎᕐᐸᓕᐊᓂᕐᒥ ᐃᓅᓯᐅᖃᑦᑕᓚᐅᔪᒧᑦ ᓄᓇᖁᑎᖓᓂ 

ᓄᓇᕕᒻᒥ ᐅᐃᒪᓇᕐᑐᖃᓯᑉᐸᑦ ᐊᑐᐃᓐᓇᐅᒋᐊᖃᕐᓂᒧᑦ ᐃᒫᙰᕐᑏᑦ ᑲᑎᖕᖓᔨᖏᑦ 

ᖃᓄᐃᓗᕆᐊᒍᑎᖃᕐᓯᒪᓕᕐᖁᑦ ᐅᑯᓂᖓ ᐃᑭᓕᐅᒥᑎᑦᓯᒋᐊᕐᓱᑎᑦ COVID-19ᒧᓕᖓᔪᓂᑦ 

ᖃᓄᐃᓗᕈᑎᓕᐊᕕᓂᕐᓂᑦ ᓄᓇᓕᓐᓂ ᐱᓇᓱᐊᕐᑕᐅᓲᓂᑦ. 

• ᐱᒋᐊᕆᐊᓪᓚᖁᑦ ᒫᓐᓇᑎᓪᓗᒍ ᓯᓚᒥ ᐱᓕᐅᑎᓃᑦ. 

• ᐅᒃᑯᐃᑕᐅᓂᖏᑦ ᓄᓇᓕᐅᑉ ᐳᐃᑦᔪᕋᕐᕕᖏᑦ ᐃᓅᓱᑦᑐᐃᓗ ᐃᓪᓗᖁᑎᖏᑦ ᐊᑐᕐᑕᐅᒍᓐᓇᓯᓛᕐᖁᑦ 

ᐱᖓᔪᐊᓐᓂ ᔪᓓ 1ᖑᓕᕐᐸᑦ: ᐊᑐᓂ ᓄᓇᓖᑦ ᑐᑭᑕᕈᑎᖃᕆᐊᖃᕐᖁᑦ ᐅᓪᓗᖓᓂᒃ 

ᐅᒃᑯᐃᓂᑦᓴᖏᓐᓂᑦ. 

• ᐱᖕᖑᐊᕖᑦ ᐃᙯᓕᓴᕐᕖᓗ. ᐅᒃᑯᐃᓛᕐᖁᑦ ᐱᖓᔪᐊᓐᓂ ᔪᓓ 1ᖑᓕᕐᐸᑦ. 

• ᐱᖕᑯᕐᓃᑦ ᐊᖏᕐᑕᐅᓯᒪᓕᕐᖁᑦ 

 

ᑭᓯᐊᓂ, ᑖᒃᑯᐊᓕᒫᑦ ᐱᓇᓱᑦᑕᐅᔪᑦ ᑲᔪᓯᒍᓐᓇᑎᑕᐅᕗᑦ ᒪᓕᑦᓯᐊᐸᑕ ᓇᐅᓕᒫᓂᒃ ᐃᓗᓯᓕᕆᓂᕐᒥ 

ᒪᓕᑦᑕᐅᖁᔭᖏᓐᓂᑦ. 

ᖃᓄᐃᓗᖁᔨᒍᑎᓕᐊᕕᓃᑦ ᐃᓚᖏᓐᓄᑦ ᐳᓚᕋᕐᓂᓕᕆᓂᕐᒥ ᐱᓇᓱᑦᑕᐅᔪᓂᑦ ᐊᒧᔭᐅᓐᓂᕆᕗᑦ ᐱᓗᐊᕐᑐᒥ 

ᓄᓇᓕᒻᒥᐅᓂᑦ ᒥᕐᖑᐃᓯᕐᕕᓕᐊᕐᑎᓯᒍᓐᓇᓂᕐᓂᑦ ᒪᙯᕝᕕᓕᐊᕐᑎᓯᒍᓐᓇᓂᕐᓂᓗ. 

• ᐳᓚᕋᕐᑐᓕᕆᔩᑦ ᒪᙯᑦᑎᓯᕖᓪᓗ ᐃᓚᐅᑎᓪᓗᒋᑦ ᐱᒍᑦᔨᒍᑎᖏᑦ ᒪᙯᑦᑎᓯᔨᐅᓂᕐᒧᑦ ᐅᓪᓗᓕᒫᖅ 

ᒪᙯᑦᑎᓯᓂᕐᓂ ᓄᓇᓯᒪᔪᓄᑦ ᐱᓇᓱᑦᑎᐅᓚᐅᕐᑐᑐᓂᓗ 

• ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᓄᓇᕕᒻᒥ ᒥᕐᖑᐃᓯᕐᕕᓕᕆᔨᖏᑦ  

• ᒥᕐᖑᐃᓯᕐᕕᓕᐊᕈᓐᓇᓯᑎᑦᓯᓛᕐᖁᑦ ᓄᓇᓕᒻᒥᐅᓂᑦ ᐃᓄᐃᑦ ᐃᓚᐅᑎᓪᓗᒋᑦ, ᓄᓇᓯᒪᔪᓂᑦ 

ᐱᓇᓱᑦᑎᐅᓚᐅᕐᑐᑐᓂᓗ. ᐃᓚᖏᑦ ᐱᓇᓱᑦᑕᐅᔪᓂᑦ ᐃᓚᖃᕈᓐᓇᖁᑦ ᐅᐱᕐᖔᑯᑦ ᒪᙯᑦᑎᓯᓂᐅᓲᑦ 

ᐱᓇᓱᐊᕈᓯᐅᓗ ᓈᓂᖓᓂ ᐳᓚᕋᕐᑎᓯᓃᑦ ᒥᕐᖑᐃᓯᕐᕕᓄᑦ ᓄᓇᓕᒻᒥᐅᓄᑦ. ᐃᓚᖏᑦ 



ᖃᓄᐃᓗᕈᑎᓕᐊᖑᒪᔪᑦ ᐊᒧᔭᐅᒪᓕᕋᓗᐊᕐᑎᓗᒋᑦ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ-ᓄᓇᕕᒻᒥ 

ᒥᕐᖑᐃᓯᕐᕕᓕᕆᓕᔨᖏᑦ ᕿᒥᕐᕈᖏᓐᓇᖁᑦ ᐃᓱᒪᑦᓴᓯᐅᕈᑎᖃᕐᖁᑦ ᓄᓇᓕᒻᒥᐅᓂᑦ 

ᒥᕐᖑᐃᓯᕐᕕᓕᐊᕐᑎᓯᒍᓐᓇᓂᕐᓂᑦ - ᑐᑭᓯᓇᕐᑎᓯᒍᑎᐅᒋᐊᓪᓚᓛᕐᖁᑦ ᐅᐱᕐᖔᖑᖏᓐᓇᑎᓪᓗᒍ. 

• ᐆᒪᔪᕐᓂᐊᓃᑦ ᐃᖃᓪᓕᐊᓃᑦ ᐃᓚᐅᔫᖕᖏᑐᓄᑦ ᓄᓇᕕᒻᒥᑐᓄᑦ ᐱᒋᐊᕆᐊᓪᓚᓛᕐᖁᖅ 

ᒪᓕᑦᓯᐊᕆᐊᖃᓛᕐᖁᑦ ᖃᓄᐃᓗᖁᔨᒍᑎᓂᑦ ᒪᓕᑦᑕᐅᓯᐊᕆᐊᓕᓐᓂᑦ. ᑯᐯᒃᓕᒫᒥ ᓄᓇᓕᓐᓂᓗ 

ᐆᒪᔪᕐᓂᐊᕈᑎᖏᑦ/ᐃᖃᓪᓕᐊᕈᑎᖏᑦ ᐱᔭᐅᓯᒪᒋᐊᖃᖏᓐᓇᖁᑦ ᐃᓚᐅᔪᖕᖏᑐᓄᑦ 

ᐆᒪᔪᕐᓂᐊᓚᐅᕋᑎᒃ/ᐃᖃᓪᓕᐊᓚᐅᕋᑎᑦ.  

ᖃᖓᑦᑕᔫᒃᑰᖃᔭᕋᑕᖕᖏᓚᑦ ᖃᓪᓗᓈᑦ ᓄᓇᖓᓂᑦ ᓄᓇᕕᒻᒧᑦ ᑭᓯᐊᓂ ᑕᒪᓐᓇ ᐊᓯᑦᔨᑐᐃᓐᓇᕆᐊᖃᕐᖁᖅ 

ᒪᓕᓪᓗᑎᑦ ᑯᐯᒃ ᑲᕙᒪᖓᑕ ᑐᑭᑖᕈᑎᖏᓐᓂᑦ. ᑕᒪᓐᓇ ᓱᕐᕃᓂᐊᕐᖁᖅ ᐅᒃᑯᐃᐸᓪᓕᐊᓂᖏᓐᓂᑦ ᐱᓇᓱᕝᕕᐅᔪᑦ 

ᐊᓪᓚᕕᖏᓐᓂᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ, ᐅᒃᑯᐃᕆᐊᓕᓐᓂᑦ ᔫᓂ 29, 2020ᖑᓕᑉᐸᑦ. 

ᓄᓇᕕᒻᒥᐅᑦ ᑐᓴᐅᒪᑎᑕᐅᑲᐱᖃᑦᑕᓂᐊᕐᖁᑦ ᐊᓯᑦᔨᓂᐅᔪᓂᑦ ᖃᓄᐃᓗᖁᔨᒍᑎᓂᓗ. ᓱᕐᖁᐃᑕᐅᔪᒥᒃ 

ᖃᓂᒪᔪᖃᕐᖃᒥᐅᒍᓐᓀᖁᖅ COVIS-19ᒧᑦ ᑕᕐᕿᓕᒫᑉ ᐅᖓᑖᓄᑦ ᓄᓇᕕᒻᒥ. ᑭᓯᐊᓂ, ᓄᓇᕕᒻᒥᐅᑦ 

ᐃᕐᙯᑎᑕᐅᒋᐊᓪᓚᖁᑦ ᐊᓯᑦᔨᒐᔭᕐᐸᑦ ᖃᓂᒻᒪᖃᑦᑕᐸᑕ ᐅᓄᕐᑐᐃᑦ ᓄᐃᒋᐊᓪᓚᒐᔭᕐᓂᖏᓐᓂᑦ ᑕᒪᒃᑯᐊ 

ᖃᓄᐃᓗᖁᔨᒍᑏᑦ ᓄᕐᖃᑎᑦᓯᒐᓱᓪᓗᑕ ᐃᑉᐸᓂᖓᓂᒃ ᑯᕈᓇ ᖁᐱᕐᕈᐊᕈᓯᖓᓂᒃ. 

 

      -30- 

 

ᐱᓯᒪᔪᑦ: ᓄᓇᕕᒻᒥ ᐅᐃᒪᓇᕐᑐᖃᓕᕐᐸᑦ ᐊᑐᐃᓐᓇᐅᒋᐊᖃᕐᓂᒧᑦ ᐃᒫᙰᕐᑎᐅᓂᕐᒧᑦ ᑲᑎᖕᖓᔨᖏᑦ  

 

ᑐᑭᓯᒋᐊᕐᕕᓵᒃ: 

            

ᑐᓴᕋᑦᓴᓕᕆᔨᖏᑦ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ  

P.O. Box 9, Kuujjuaq, QC, J0M 1Co 1C0 

media@krg.ca  

819-964-2961 ᓃᓂᕐᓗᒍ 2358 

 

 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

ᒫᑭ ᐳᑐᓕᒃ 

ᐃᓇᖐᒪᔪᖅ ᑐᓴᕋᑦᓴᓕᕆᔨᓂᒃ ᑐᑭᒧᐊᑦᑎᓯᔨᖏᑦ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ 

ᐅᖄᓚᐅᑎᖓ: 819 964-2222 

514-606-5472 

maggie.putulik.rr17@ssss.gouv.qc.ca 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐃᓄᑐᐃᓐᓇᑐᐊᓄᓕᖓᖕᖏᑐᖅ ᓇᐅᓕᒫᓄᓕᖓᔪᖅ ᑎᒥᐅᔪᖅ ᑎᒥᖕᖑᑐᕕᓂᖅ 1978ᖑᑎᓪᓗᒍ 

ᔦᒻᔅ ᐯ ᑯᐯᒃᓗ ᑕᕐᕋᖓᓂ ᐊᖏᖃᑎᒌᒍᑎᖓᑎᒍᑦ. ᑎᒥᐅᔪᖅ ᓄᓇᖁᑎᖃᕐᖁᖅ ᓄᓇᖁᑎᓕᒫᑲᓴᖓᓂᒃ ᑲᐯᒃ 55 ᐃᑰᑕᖓ ᑕᕐᕋᖓᓂ 

ᐅᑯᓂᖓ ᑲᒪᒋᔭᑦᓴᔭᖃᕐᓱᓂ ᓄᓇᓕᐊᕈᕐᓄᓕᖓᔪᓂᑦ, ᐊᐅᓚᐅᑎᓕᕆᓂᕐᓄᓕᖓᔪᓂᑦ, ᐊᕙᑎᓕᕆᓂᕐᒥᒃ, ᐱᖁᔭᓕᐅᕐᓂᓂᑦ, 

ᐱᓇᓱᑦᑎᓕᕆᓂᕐᓂᑦ, ᐱᓇᓱᑦᑏᑦ ᐃᓕᓐᓂᐊᕆᐊᓪᓛᓂᖏᓐᓂᑦ, ᐃᑲᔪᕐᓯᒍᑎᓕᕆᓂᕐᓂᑦ, ᐯᕆᑦᓯᕕᓕᕆᓂᕐᓂᑦ, 

ᓄᑕᐅᓯᓕᕈᓐᓇᑐᓂᑦ ᐱᑦᓴᖑᒍᓐᓇᑐᓕᕆᓂᕐᓂᑦ, ᓄᓇᐅᑉ ᐊᑐᕐᑕᐅᓂᑦᓴᖏᓐᓂᑦ ᐸᕐᓀᕈᑎᓂᑦ, ᓇᐅᓕᒫᑦ 

ᐊᑦᑕᓀᑦᑐᒥᒋᐊᖃᕐᓂᖏᓐᓂᑦ ᐊᒻᒪᓗ ᑮᓇᐅᔭᑎᒍᑦ ᒪᑭᑕᒐᓱᐊᕐᓂᓄᓕᖓᔪᓂᑦ. 

                                                               

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᔨᐅᕗᑦ ᑎᒥᖕᖑᑐᕕᓃᑦ 1978ᖑᑎᓪᓗᒍ ᔦᒻᔅ ᐯ ᑯᐯᒃᓗ ᑕᕐᕋᖓᓂ 

ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᓄᓇᖁᑎᓕᒫᑲᓴᖓᓂᒃ ᑯᐯᒃ ᑕᕐᕋᖓᓂ 55 ᐃᑰᑕᖓᑕ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ 

ᐃᓄᖁᑎᖏᓐᓂᑦ 14ᓂᑦ ᓄᓇᓕᓐᓂᑐᓂᑦ.  

 

 


